
10.IKASGAIA: BISTA
1. SARRERA:
Aurreko ikasgaietan jorratutako elementu guztiak, bistan antzezten dira. Behin ikerketa fasea amaituta, epaiketa fasea hasiko da eta epaiketa fasean, epaia eman aurretik bista egongo da. Bistan hainbat ezaugarri edo elementu nagusi daude, hala nola, prozedura (BJLO 238) eta ahozkotasuna (EK 24.2 + 120). Honetaz gain, ezaugarri garrantzitsuenak publizitatea, hurbiltasuna, kontzentrazioa eta arintasuna dira. Bista amaitu ostean, epailearen esku geratuko da prozesua amaitzea eta epaileak epaia emango du. Posible da, hala ere, epaiaren aurka helegiteak tarteratzea. Behin epai irmoa izanda, beharrezkoa izango da epaia exekutatzea. Azkenik esan, prozesu osoan zehar kautelazko neurri egokiak erabiltzea beharrezkoa izango da. Posible da, kautela neurriak, hasieratik hartzea ikerketa fasetik, baina baita ere prozesuan zehar hartu daitezke amaierara arte. 
2. BISTAREN PROZEDURA ETA EZAUGARRIAK:
Bistan, alderdiak, abokatuak, lekukoak, prokuradoreak... guztiak koordinatu egiten dira eta bista gauzatzeko data ezartzen dute. Bistan prozedura berme gisa hartzen da, hau da, posible da jakitea aldez aurretik prozedura nolakoa izango den legean jasotzen baita. Beraz, jarraitu beharreko urratsak aldez aurretik jakitea posible da (epeak, helegiteak...). Prozedura garrantzitsua da, izan ere, errespetatzen ez bada BJLO 238.artikuluaren arabera, ekintzak deuseza izango dira. Ondorioz, prozesua luzatu egingo da, garestitu egingo da eta kaltea suposatuko du urratsak gaizki eman dituenentzat. Indefentsioa sortuko du, alegia. 
Orain arte, ikerketa fasean, tramitatu dugun prozedura luzeena da (urteak izan daitezke), baita epaiketa fasea ere. Baina bista oso laburra da eta egun batean burutu daiteke. Honen arrazoia prozeduraren araua da: ahozkotasuna. Bista baino lehen prozedura idatzizkoa da nagusiki, ondorioz, prozeduraren garapena lineala izango da eta denboran zehar luzatu egingo da (batek idatziko du, besteari denbora ematen zaio hori ikusteko eta horri erantzuteko...). Aldiz, bistaren kasuan, prozeduraren printzipio nagusia ahozkotasuna da eta garapena bertikala izan daiteke: guztiok bagaude sala berdinean, galderak, erantzunak, informatzea... momentu berean egin daiteke, denbora laburrean.
Bistan, tradizionalki ahozkotasun printzipioaren inguruan antolatu da eta honen arrazoia EK-ko 24.2 eta 120 artikuluak dira (baita nazioarteko hainbat Hitzarmen ere). Artikulu hauetan hainbat ezaugarri jasotzen dira: publizitatea, hurbiltasuna, kontzentrazioa eta arintasuna.  Ahozkotasuna eta publizitatea bereiztea zaila diren elementuak dira eta Konstituzioaren hitzetan, denek dute prozesu publiko bat izateko eskubidea. Bestalde, guztiak sala berean egotearen ondorioz, hurbiltasuna bermatu egiten da eta honekin batera, kontzentrazioa eta arintasuna. Prozesua labur eta egun gutxitan amaitzen delako eta tramitazioa modu arinagoan tramitatzen delako.
Zuzenbide Estatuetako ordenamendu modernoetan, prozeduraren garrantzia espreski nabarmentzen dute lege prozesalak. Hau da, prozedura errespetatu ezean, kaltetuak suertatuko gara prozesua luzatu eta garestitzen baita, defentsa gabezia sortuz. 
3. PUBLIZITATEA:
Bista debateko unea da, beraz, orain arte prozesuan egin den guztia bistarako pentsatua dago. Ahozkotasunaren lehentasuna sistema demokratikoetan bermatzen da, publizitatea bermatzeko. Publizitatea bermatzearen arrazoia, fiskalizazioa errazten duela da. Baina hau ez dugu kontradizioarekin nahastu behar, alderdiek beti izango dute aukera besteak duen informazioari buruz jakiteko. Publizitatea aldiz, alderdi ez direnentzat (hirugarrenentzat, egunkariak, hiritarrak...) informazioa bermatzea da. Beraz, posible da Justizia Jauregira joan eta bista ikustea gurekin zerikusirik ez duen prozesu edo kasu bati buruz.
Hau egokia da, gainera kasu batzuk bereziki interesgarriak dira gizarte osoarentzat jakin mina asetzen baitu, hala nola, ustelkeria kasuak. Bestalde, publizitateak gardentasuna bermatzen du eta sistemak erakusten digu ez duela ezer ezkutatzeko. Prozedura Legean, honetaz arduratzen diren artikuluan 680 eta hurrengoak dira (2015ean erreformatuak). Artikulu hauen arabera, ahozko epaiketako debateak (bista) derrigorrez publikoak izango dira eta hau errespetatu ezean, prozesua deuseza izango da. Hala ere, salbuespenak daude, baina legeak ez ditu guztiak jasotzen eta ondorioz, zerrenda ez da itxia. 681.artikuluak hainbat irizpide zerrendatzen ditu publizitatea salbuesteko:
· Ordena publikoa.
· Alderdien segurtasuna.
· Alderdien oinarrizko eskubideen defentsa, batez ere, biktimarena.
Honetaz gain, legeak hainbat kasu zerrendatzen ditu horien informazioa publiko ez egiteko, hala nola, adin txikiko zein ezgaituei buruzko informazioa. Gainera, hori bermatzeko beharrezko neurriak hartzea ahalbidetzen du, hala nola, komunikabideen gainean zenbait neurri jartzea. Kasuz kasu aztertzen da publizitatea noiz eta nola murriztu behar den erabakitzeko eta publizitatea murriztu daiteke gradu desberdinetan  edo erabat. 
4. KONTZENTRAZIOA ETA ARINTASUNA:
Ahozkotasunaren abantaila bat da, izan ere, guztia egun gutxitan pilatu daiteke prozedura arinduz. Hemen giltzarria etendura aukerak dira, hau da, bista prozedura eteteko aukera dago, baina hau egiteko mugak egongo dira. Etendura arazo gisa aurreikusten da, printzipio nagusi bezala jarraitasuna defenditzen delako. Baina zenbait kasutan, ez da beste erremediorik egongo eta ondorioz, legegileak etendura arautzen du. Ez da hasita dagoen zerbait etengo, baizik eta hasi baino lehen etengo da, alderdiek ez dutelako debate hura gauzatzeko elementu guztiak prestatu. Elementu guztiak ez prestatzea ez da beti alderdien errua izango, batzuetan oztopo objektiboak egongo dira.
Prozesua eteteko irizpideak edo arrazoiak ondorengoak dira (746.art.):
· Eztabaidan sortutako ebazpen bat hartu behar denean eta hura erabaki ahal izateko etetea.
· Lekukoak agertzen ez direnean eta ezinbestekoak direnean prozesuan.
· Epaitegiko kargu bat gaixotzen denean edo ezin duenean joan.
· ...
Etendura onartzen bada, noiz arte iraungo du honek? Etendura honek ezin izango du hurbiltasuna urratu eta ondorioz, beharrezkoa da mugatzea. 748.artikuluaren arabera, eteteko ebazpen zehatz bat dagoenean (auto motibatua), etenduraren epea zehaztu beharko da posible bada. Aurreikusi egin beharko da etendurak zenbat iraungo duen, ezin izango da mugagabea izan. Baina epea ezin denean zehaztu, eragin gabe geratuko da ordura arte ospatutakoa, hau da, hasieratik errepikatu beharko da prozesu osoa. 
Bestalde, prozesuan parte hartuko duten pertsona guztiak notifikatzea guztiz garrantzitsua da etendura ekiditeko eta hau Idazkari Nagusiaren lana izango da. Hala ere, zenbait kasutan, subjektu batzuk identifikatuak izatea ekidin nahi dute nahita, prozesua luzatzeko eta oztopatzeko. Honetaz gain, idazkariak ikusi beharko du eta kalkulatu beharko du, zenbat iraungo duen bistak eta ondorioz, atzerapenak oso larriak izan daiteke, horrek suposatuko baitu, epaitegiaren agendan beste hutsune bat aurkitu beharko duela epaiketak aurrera egiteko.
Idazkariak bere lana ondo egiten badu (notifikazioa, hutsuneak aurkitzea eta erreserba egitea), bista hasi egiten da eta horren zuzendaritza nori dagokion erabaki beharko da: epailea eta presidentea. Presidenteari dagokio baita ere, isunak jartzeko eskuduna edo polizia lana bistan ordena mantentzeko. 685.artikuluaren arabera, hitza daukatenek zutik hitz egin beharko dute, salbu fiskala eta alderdien abokatuak. Arrazoirik badago, salbuestu egin daiteke. Eta 686.artikuluak dioenez, errespetuz entzun beharko da. 
SESIOEN GARAPENA:
(688 eta hh.) Lehenik eta behin presidenteak galdetu beharko dio akusatuari nola ikusten duen bere burua akusazioaren aurrean, horren arabera prozesuarekin jarraitzeko beharra dagoen ala ez ikusi beharko da. Erabakitzen bada bistak jarraitu behar duela, honako ordena hau jarraituko da:
· 701.artikuluak dioenez, behin erabakita bistak jarraitu behar duela, lehenik eta behin MF-k proposatutako frogak praktikatuko dira, gero gainontzeko akusazioena eta azkenik defentsarena. Alegazioak egitean ere, ordena berdina jarraituko da. 

· Akusatuari azken hitza esateko aukera ematen zaio. Hau, eskubidea da eta horregatik uko egin diezaioke. Honekin, bista amaituko da. 
Epailearen belarrietan geratzen den azken inpresioa defentsarena da, beraz neutraltasuna zalantzan jarri daiteke. Alegazioak egitean ere lehenengo fiskalak egingo du, ondoren akusatzaileak eta azkenik, defentsak. Akusatuari azken hitza emateko aukera ematen zaio. Uko egiteko aukera izango du. defentsa eskubideen edukinetako bat azken hitza izatea.  Bistaren hasieran alderdiek beraien txostenak egin dituzte beraien ikuspegia azalduz. Eta ondoren froga praktikatuko da.
Frogak praktikatu ostean, behin behineko txosten hori alde batera utzi egingo da, eta behin betiko txostena gauzatuko du. Honekin eta bistan gauzatutako guztia kontutan izanik, epaileak erabakia hartu beharko du. Hala, epaiaren beharra nagusitzen da. 
AKTA:
Idazkariak notarioaren lana egiten du. berak akta bat jasotzen du jakiteko noiz, ze ordutan, ze gai aztertu diren, praktikatutako frogak... Hau da, bistan zehar eman diren pausoen informazioa jasotzen du. Idazkariak notarioaren lana egiten du eta oso garrantzitsua da dokumentu ofizial batean egotea bista ahozkotasunean egiten delako. Beraz, segurtasuna ematen du aktan elementu objektiboak izatea.
Betidanik egin da, eta gaur eguneko tresneria teknologikoa dela eta legegileak hura berritu egin du legean:  ”los juecess y tribunalesestanobligados a usar “... Euskarria aldatzen du, informatiko aldatzen baitu. Bideoan grabatu daitezke eta hor agertzen diren datuen babesa idazkariari dagokio. Honek, suposatzen du azpiegitura informatiko batzuk egon behar direla, eta honek gastu ekonomikoak suposatuko ditu. 
Azken aipamena 250 artikulu honena adierazgarria da, izan ere, errealitatean ez dira gauzak horrela egiten “compatiblesentre si...”. Hau da, koordinatu daitezke eta informazioa trukatu daiteke behar den heinean, betiere bermeak errespetatzen badira. Egun, sei sistema ezberdin daude eta beraien artean ez dira konpatibleak izaten. Emaitza honek badu arrazoi bat eta hura da autonomia erkidegoen eskuduntza dela justizia administrazioaren kudeaketa, eta horregatik, autonomia erkidego bakoitzak bere aukeraketa egin du eta emaitza ezberdinak aukeratu dira, eta horregatik ez dira bateragarriak. Horregatik legeak 2015.erreformarekin bateragarritasun hori aipatzen du. 
ZPL 743: aktaren beharra nabarmentzen da. Honek logika bat dauka ahozkotasunaren arabera ospatzen delako egintza hori eta hura amaitzen denean interpretazio ezberdinak egon daitezke. Badaude gauza batzuk interpretagarriak ez direnak: data eta abar. Segurtasun juridikoa bermatzeko idazkari judizialari eskuduntza ematen zaio aktak egiteko. 
Prozesua arazoa konpontzeko tresna da eta hori prozedura ezberdinen bitartez ebatziko dira. Hori da legean jasotzen dena.
